КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
Коми Республикаса Веськӧдлан котырлӧн ӧткымын шуӧмӧ

вежсьӧмъяс пыртӧм йылысь
Коми Республикаса Веськӧдлан котыр шуис: 
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти.

2. Тайӧ шуӧмыс вынсялӧ сійӧс примитан лунсянь
Коми Республикалӧн

Веськӧдлан котырса Веськӧдлысь                                                          В. Тукмаков
Сыктывкар

2015 вося лӧддза-номъя тӧлысь 9 лун

249 №
Коми Республикаса Веськӧдлан котырлӧн

2015 во лӧддза-номъя тӧлысь 9 лунся 249 №-а шуӧм дорӧ

СОДТӦД

Коми Республикаса Веськӧдлан котырлӧн ӧткымын шуӧмӧ

пыртан вежсьӧмъяслӧн
ЛЫДДЬӦГ

1. «Локтан сьӧма во да планöвöй кадколаст кежлö бюджетнöй проектировкаяс серти Веськӧдлан котырлӧн комиссия йылысь» Коми Республикаса Веськӧдлан котырлӧн 2007 во сора тӧлысь 31 лунся 172 №-а шуӧмын:
Локтан сьӧма во да планöвöй кадколаст кежлö бюджетнöй проектировкаяс кузя Веськӧдлан котырлӧн комиссия йылысь положениеын, мый вынсьöдöма шуöмöн (2 №-а содтöд):

4 пунктын:

а) 51 пунктулын “Инвестиция фондлӧн сьӧм тшӧт весьтӧ.” кывъяс вежны “Инвестиция фондлӧн сьӧм тшӧт весьтӧ;” кывъясӧн;

б) содтыны татшӧм 52 пункт:
“52) локтан сьӧма воын да планöвöй кадколастын Коми Республикаса республиканскӧй сьӧмкуд тшӧт весьтӧ Коми Республикаса канму эмбурӧ ньӧбан вӧрзьӧдны позьтӧм объектъяслысь лыддьӧг бала сӧгласуйтӧм.”.

2. “Локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкуд бала лӧсьӧдан пӧрадок йылысь” Коми Республикаса Веськӧдлан котырлӧн 2012 во ода-кора тӧлысь 31 лунся 221 №-а шуӧмын:

1) 2 пункт гижны тадзи:
“2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн веськӧдлан котырса веськӧдлысьӧс вежысьлы, коді могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь удж Коми Республикаса канму сьӧм, сьӧмкуд да вот политика лӧсьӧдан да збыльмӧдан юкӧнын.”;

2) Локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкуд бала лӧсьӧдан пӧрадокын, мый вынсьӧдӧма шуӧмӧн (содтӧд):

а) 4 пунктын:

1 пунктын “Коми Республикаса архитектура, стрӧитчӧм да коммунальнӧй овмӧс министерство” кывъяс вежны “Коми Республикаса архитектура да стрӧитчӧм министерство” кывъясӧн;

2 пунктулын:
“а” пунктувса коймӧд абзац киритны;
“б” пунктув гижны тадзи:
“б) мунан сьӧма вося кӧч тӧлысь 28 лунысь оз сёрджык – сьӧмкуд планируйтӧм кузя уджтаса комплексын сьӧмкуд классифицируйтан кодъяс серти сьӧмкудйысь сетан сьӧмлысь медыджыд мындасӧ юклӧм;”;
“в” пунктулын “кӧч тӧлысь 19 лунысь” кывъяс вежны “йирым тӧлысь 1 лунысь” кывъясӧн;
“г” пунктулын:

“кӧч тӧлысь 26 лунысь” кывъяс вежны “йирым тӧлысь 1 лунысь” кывъясӧн;
“юклан арталӧмъяс.” кывъяс вежны “юклан арталӧмъяс;” кывъясӧн;

содтыны татшӧм “д” пункт:
“д) локтан сьӧма во да планӧвӧй кадколаст кежлӧ сьӧмкудйысь сетан сьӧм подулалан формаяс серти да кадколастъясӧ, кутшӧмъясӧс урчитӧма локтан финансӧвӧй во да планӧвӧй кадколаст кежлӧ сьӧмкудйысь сетан сьӧм подулалӧмъяс лӧсьӧдӧм серти методика вӧзйӧмъясӧн, мыйясӧс вынсьӧдӧма Коми Республикаса сьӧм овмӧс министерствоӧн.”;

б) 41 пунктса “сора тӧлысь 5 лунысь” кывъяс вежны “сора тӧлысь 10 лунысь” кывъясӧн;

в) 5 пункт гижны тадзи:
“5. Сьӧмкуд планируйтан субъектъяс, кутшӧмъясӧс Коми Республикаса Веськӧдлан котыр индіс Коми Республикаса канму уджтас кывкутысь вӧчысьӧн:

мунан сьӧма вося кӧч тӧлысь 28 лунысь оз сёрджык сетӧны Коми Республикаса сьӧм овмӧс министерствоӧ да Коми Республикаса экономика сӧвмӧдан министерствоӧ Коми Республикаса канму уджтасъяслысь паспортъяс Коми Республикаса вынсьӧдӧм канму уджтасъясӧ урчитӧм пӧрадок серти пыртан вежсьӧмъяс учётӧ босьтӧмӧн, да (либӧ) Коми Республикаса канму уджтасъяслысь паспортъяс, кутшӧмъясӧс урчитӧм пӧрадок серти колӧ вынсьӧдны локтан сьӧма восянь заводитӧмӧн збыльмӧдӧм вылӧ, а сідзжӧ Коми Республикаса канму уджтасъяслӧн текста юкӧн дорӧ содтӧдъяс, сы лыдын найӧс збыльмӧдӧмсӧ сьӧмӧн могмӧдӧм йылысь юӧръяс Коми Республикаса сьӧм овмӧс министерствоӧн вуджӧдӧм сьӧмкудйысь сетан сьӧм медыджыд мында серти, сьӧмкуд планируйтан комплексӧ лӧсялана юӧръяс ӧтпырйӧ пыртӧмӧн;

урчитӧм пӧрадок серти лӧсьӧдӧны да пыртӧны Коми Республикаса Веськӧдлан котырӧ нормативнӧй инӧда актъяс Коми Республикаса канму уджтасъяс вынсьӧдӧм йылысь сэтшӧм кадколастӧ найӧс вынсьӧдӧм могысь, кутшӧмӧс урчитӧма Коми Республикаса канму уджтасъяс лӧсьӧдан, збыльмӧдан да налысь бурлунсӧ донъялан пӧрадоклӧн 212 пунктӧн, мый вынсьӧдӧма “Коми Республикаса канму уджтасъяс йылысь” Коми Республикаса Веськӧдлан котырлӧн 2011 во лӧддза-номъя тӧлысь 30 лунся 288 №-а шуӧмӧн (1 №-а содтӧд), либӧ Коми Республикаса вынсьӧдӧм канму уджтасъясӧ вежсьӧмъяс пыртӧм йылысь сэтшӧм кадколастӧ найӧс вынсьӧдӧм могысь, кутшӧмӧс урчитӧма Россия Федерацияса сьӧмкуд кодекслӧн 179 статьяса 2 пунктлӧн нёльӧд абзацын.”;

г) содтыны татшӧм 51 пункт:
“51. Сьӧмкуд планируйтан субъектъяс мунан сьӧма вося кӧч тӧлысь 1 лунӧдз урчитӧны канму услугаяслысь да уджъяслысь ведомствоса лыддьӧгъяс, кутшӧмъясӧс сетӧны да вӧчӧны Коми Республикаса канму учреждениеяс канму услугаяс сетӧм да уджъяс вӧчӧм вылӧ канму заданиеяс лӧсьӧдӧм могысь канму да муниципальнӧй услугаяслӧн да уджъяслӧн базовӧй (отраслевӧй) лыддьӧгъяс серти, мыйясӧс вынсьӧдӧма олӧмӧ пӧртысь власьт федеральнӧй органъясӧн, кудъяс збыльмӧдӧны урчитӧм уджалан юкӧнъясын канму политика лӧсьӧдӧм серти да нормативнӧй-инӧда ладмӧдӧм серти удж.”;

д) 6 пунктса 2 пунктулын:
“б” пунктулын:

мӧд абзацын “кывкутысь вӧчысьяс да содтӧд вӧчысьяс” кывъяс вежны “кывкутысь вӧчысьяс, содтӧд вӧчысьяс да участвуйтысьяс” кывъясӧн;

нёльӧд абзац киритны;

содтыны татшӧм абзац:
“Коми Республикаын кар кытшъясса да муниципальнӧй районъясса муниципальнӧй юкӧнъяс серти локтан сьӧма во да планӧвӧй кадколаст кежлӧ уджысь мынтысян фондлӧн (индӧм удждон фондлӧн), торйӧн вузасян оборотлӧн, ӧтув йӧзӧс вердан, олысьяслы мынтысьӧмӧн услугаяс сетан водзвыв висьталан петкӧдласъяс, кутшӧмъясӧс сӧгласуйтӧма Коми Республикаын меставывса асвеськӧдлан органъяскӧд;”;
“в” пунктув гижны тадзи:
“в) мунан сьӧма вося сора тӧлысь 20 лунысь оз сёрджык - уджысь мынтысян фондлӧн да Коми Республикаын социальнӧй юкӧнса канму да муниципальнӧй учреждениеясын уджалысьяс категорияяслы шӧр удждонлӧн водзвыв висьталан петкӧдласъяс, кутшӧмъясӧс индӧма Россия Федерацияса Президентлӧн помшуӧмъясын, мыйяс ладмӧдӧны канму социальнӧй политика збыльмӧдӧм серти мероприятиеяс, сьӧмкуд планируйтан субъектъяс серти да Коми Республикаын муниципальнӧй юкӧнъяс серти локтан сьӧма во да планӧвӧй кадколаст вылӧ Коми Республикаса социальнӧй юкӧнса отрасльяс сӧвмӧдан мероприятиеяслысь вынсьӧдӧм планъяс (“туй картаяс”) учётӧ босьтӧмӧн ;”;
“д” пунктулын “йирым тӧлысь 1 лунысь” кывъяс вежны “йирым тӧлысь 9 лунысь” кывъясӧн;

е) 7 пунктса медводдза абзацын “Коми Республикаса архитектура, стрӧитчӧм да коммунальнӧй овмӧс министерство” кывъяс вежны “Коми Республикаса архитектура да стрӧитчӧм министерство” кывъясӧн;

ж) содтыны татшӧм 82 да 83 пунктъяс:
“82. Коми Республикаса эмбур агентство мунан сьӧма вося сора тӧлысь 10 лунысь оз сёрджык сетӧ Коми Республикаса сьӧм овмӧс министерствоӧ локтан сьӧма воын да планӧвöй кадколастын Коми Республикаса республиканскӧй сьӧмкуд тшӧт весьтӧ Коми Республикаса канму эмбурӧ ньӧбан вӧрзьӧдны позьтӧм объектъяслысь лыддьӧг бала.
”83. Коми Республикаса инвестиция агентство мунан сьӧма вося сора тӧлысь 10 лунысь оз сёрджык сетӧ Коми Республикаса сьӧм овмӧс министерствоӧ инвестиция балаяслысь лыддьӧг бала, кутшӧмъясӧс збыльмӧдӧны канмуа-ас уджъёртасян принципъяс серти Коми Республикаса инвестиция фондлӧн сьӧм тшӧт весьтӧ.”;

з) 9 пунктын:
2 пунктулын “сора тӧлысь 25 лунысь” кывъяс вежны “моз тӧлысь 10 лунысь” кывъясӧн;

3 пунктулын “моз тӧлысь 1 лунысь” кывъяс вежны “кӧч тӧлысь 14 лунысь” кывъясӧн.
Хазова 6969 пас

